
				এই পৃষ্ঠাটোৰ বৈধকৰণ হৈছে
৭৪
[১৯ অ
শ্ৰীশ্ৰীশঙ্কৰদেৱ-মাধৱদেৱ চৰিত





আনন্দ সাগৰে লোক মজে তাক শুনি॥২॥

স্বভাবে কীৰ্ত্তন-ঘোষা পৰম সুন্দৰ।

এখনো মিলায় শুনি আনন্দ লোকৰ॥

তাতে আৰো ঈশ্বৰে আপুনি তাল ধৰি।

গাৱন্ত মহিমা তাৰ কোনে কৈবে পাৰি॥৩॥

আগত শঙ্কৰদেৱ থাকন্ত সাক্ষাত।

মিলে জান আনন্দ অপৰিসীম তাত।

প্ৰেমানন্দ সাগৰত মজি থাকৈ লোক।

একদিন যেন ভেল তাক শুনিয়োক॥৪॥



-কংসবধ-





কংসবধ ঘোষা ৰাম-ৰাম গুৰু গান্ত।

সেহি সময়ত প্ৰেম উপজিল তান্ত॥

অম্বষ্ঠ (১) সহিতে কুবলয় হাতী মাবি॥

ভৈলা ৰঙ্গ শালাত প্ৰবেশ ৰাম হৰি॥৫॥

কান্ধত হস্তিৰ দান্ত শিশুগণ সঙ্গে।

ওহি পদ ৰাম-ৰাম গুৰু গান্ত ৰঙ্গে॥

সমস্তে লোকক প্ৰেমে পৰশি আছয়।

তান গাৱে চেতন গিয়ান নাহিকয়॥৬॥

প্ৰেমানন্দ সমুদ্ৰত মজিলা সমূলি॥

কান্ধত লৈলন্ত স্তম্ভ একগোটা তুলি।৷

স্বভাৱে বহিবে দুই মুনিষে পাৰয়।

আৰো গোড় পুতি ঘৰে লগায় আছয়॥৭॥

একঠেলা মাৰি তঙ্ক দুইহাতে ধৰি৷




(৭) অম্বষ্ঠ-কংসৰ হাতীৰ মাউত।

